
№    2014 წლის  ---     ------   ქ. თბილისი

სისხლის უანგარო, რეგულარული დონორობის მხარდაჭერისა და მოზიდვის ეროვნული  კამპანიის  განხორციელების  მიზნით  გასატარებელი ღონისძიებების შესახებ
   
      2020 წლის ბოლომდე ქვეყანაში  სისხლის  ფასიანი დონაციის 100%-ით უანგარო, რეგულარული დონაციით  ჩანაცვლების მიზნით სისხლის უანგარო დონორობის მხარდაჭერის ეროვნული საკომუნიკაციო კამპანიის განსახორციელებლად: 

I. საქართველოს შრომის, ჯანმრთელობისა და სოციალური დაცვის სამინისტრომ  უზრუნველყოს  2017 wlis ბოლომდე საქართველოს  მოსახლეობაში ამჟამად არსებული 0,3%-იანი კვალიფიცირებული ქცევის (სისხლის უანგარო რეგულარული დონაცია) გაზრდა 0,6%-მდე, ხოლო 2020 წლის დასასრულამდე - 1%-იანი  მაჩვენებლის მიღწევა,   რაც  მოიცავს შემდეგ ამოცანებს:  
 1.  სისხლის უანგარო,  რეგულარული დონორობის საკითხისადმი  საზოგადოების  ცოდნის, დამოკიდებულებების, პრაქტიკის, პოტენციური ბარიერების შესწავლას   (მოსახლეობაში კვალიფიცირებული ქცევის პოტენციალის განსაზღვრას)  და ამ მიმართულებით ქცევის ცვლილების მიღწევის სტრატეგიის შემუშავებას; 
2. მოსახლეობის  სამიზნე   სეგმენტის  (კვალიფიცირებული ქცევის პოტენციალის მქონე პოპულაცია) 70%-იანი ინფორმირებულობის მიღწევას;
3. მოსახლობის სამიზნე სეგმენტის 50%-ში  სისხლის უანგარო დონაციის საშუალო და მაღალი მოტივაციის დონის მიღწევას; 
4.  2017 წლის ბოლომდე მოსახლეობის  სამიზნე სეგმენტის  30%-ში  უანგარო რეგულარული დონორობის მიღწევას. 
II.  საქართველოს შრომის, ჯანმრთელობისა და სოციალური დაცვის სამინისტროს მიერ   უანგარო რეგულარული დონაციის ხელშეწყობის  2015-2020 წლის საკომუნიკაციო   სტრატეგია გულისხმობს: 
1.  კამპანიის  სამიზნე პოპულაციის იდენტიფიკაციას -  კვლევის შედეგად   მოსახლეობის იმ სეგმენტების გამოკვეთას  (მაგ, ასაკის, სქესის, ფსიქოგრაფიის, რელიგიის, სტუდენტის სტატუსის მიხევით და სხვ.), რომლებიც იქნება საკომუნიკაციო კამპანიის  სამიზნე აუდიტორია, ანუ კვალიფიცირებული ქცევის (უანგარო რეგულარული დონორობის)  პოტენციალის მქონე აუდიტორია. 
2. ეფექტური, ადვილად აღქმადი და დასამახსოვრებელი ვიზუალური, აუდიო და ვერბალური,  ქცევით ცვლილებაზე მიმართული „მესიჯების“  გამოკვეთას სამიზნე ჯგუფების მიხედვით,  
3.  კამპანიის  საკომუნიკაციო ნიმუშების წინასწარ ტესტირებას თვისობრივი კვლევების საშუალებით;
4. უანგარო რეგულარული დონაციის ხელშეწყობის საკომუნიკაციო სტრატეგიის შემუშავებას;
4. საკომუნიკაციო აქტივობების რეგულარულ მონიტორინგსა და შეფასებას. 
II.  სამიზე ჯგუფების ცოდნის დონისა და ცნობიერების ამაღლების მიზნით საინფორმაციო და საგანმანათლებლო ინტერვენციების განხორციელება;
1. საინფორმაციო, ცნობიერების ამაღლების და საგანმანათლებლო მასალის შემუშავება საკომუნიკაციო სტრატეგიის შესაბამისად: 
ა) სისხლის დონორობის მნიშვნელობისა  და სისხლის უანგარო დონაციის შესახებ  შემეცნებითი მოკლე ვიდეოების, ვიდეო-მიმართვების და სატელევიზიო სოციალური სარეკლამო რგოლების  მომზადება;
ბ) საგანმანათლებლო, ცნობიერების ასამაღლებელი და საინფორმაციო ნაბეჭდი მასალების მომზადება;	Comment by Maia: დეტალები ამოვშალე, აქ ჩამონათვალს ჩავტოვებ ჩვენი რეკომენდაციით რა ჯობია გაკეთდეს, მაგრამ დაზუსტდება კვლევის დროს. 
პოსტერების, ბროშურების, მომზადება და განთავსება სამედიცინო, საგანმანათლებლო, კორპორატიულ დაწესებულებებში, სააფთიაქო ქსელებში. საჯარო სივრცეებში, სატრანსპორტო საშუალებების გამოყენება (მაგ. მეტროსადგურები, ავტობუსები, სამარშუტო ტაქსები),
გ) საპოპულარიზაციო, წამახალისებელი მასალების (მ.შ. მადლობის ბარათები   დონორებისათვის, მაისურები, კეპები, სამაჯურების და სხვ) მომზადება; 
გ) საგანმანათლებლო, ცნობიერების ასამაღლებელი და საინფორმაციო ვებ-გვერდის მომზადება რეკრუტინგის (დონორთა მოზიდვის) ფუნქციით (პოტენციური დონორების დარეგისტრირების, სისხლის ბანკის მონიშვნის ფუნქციით, სისხლის ბანკის მიერ დარეგისტრირებული დონორის მოზიდვა) 
2. სისხლის უანგარო რეგულარული დონაციის ხელშეწყობის მიზნით სხვადასხვა კამპანიებისა თუ აქტივობების განხორციელება საკომუნიკაციო სტრატეგიის შესაბამისად:       
  ა) უანგარო, რეგულარული დონორობის პრომოცია მასმედიის მეშვეობით;
ა.ა) მომზადებული მასალების გამოყენებით (სოციალური სახის სარეკლამო  ვიდეო-კლიპების, სამოყვარულო ფორმატის ვიდეო-მიმართვების და სხვ,  ტელევიზიისა  და რადიოს არხებზე განთავსება, 
ა.ბ) მედია ადვოკატირება: პრობლემის აქტუალიზაცია და პოპულარიზაცია  რეიტინგულ, პოპულარულ „თოქ-შოუებში“, გადაცემებში სტუმრობები, რეპორტაჟები; საპოპულარიზაციო მასალების  ბეჭდვით მედიაში განთავსება;
ა.გ) სამუშაო შეხვედრების დაგეგმვა და განხორციელება მედიის წარმომადგენლებთან, პროდუსერებთან თემის ადვოკატირების მიზნით.

ა.დ) სოციალური მედია კამპანიების წარმოება (Facebook, ბლოგები, ელექტრონული ბანერების განთავსება რეიტინგულ ქართულ ინტერნეტ ვიდეო პორტალებზე); 
ა.ე) 14 ივნისს, დონორის მსოფლიო დღისადმი მიძღვნილი ღონისძიებების (კვირეულის) მხარდაჭერა და ღონისძიებების მედიით გაშუქების უზრუნველყოფა;
ა.ვ) პოტენციური დონორების მოზიდვა მობილურ ოპერატორებთან თანამშრომლობით - აბონენტებისათვის ასაკობრივი ჯგუფის მიხედვით (18-დან 60 წლამდე) საინფორმაცო-სამოტივაციო სმს შეტყობინების გაგზავნა პერიოდულად);
ა.ზ) სტრიტ-არტის გამოყენებით უანგარო დონაციის პოპულარიზაცია
3. საპოპულარიზაციო ინტერვენციების შემუშავება და განხორციელება სამიზნე ჯგუფების: რელიგიური კონფესიების,  ასევე ბიზნესკორპორაციებისა, საწარმო-დაწესებულებების, უმაღლესი სასწავლო დაწესებულებებისთვის.
ა)  დონაციის ადგილზე/კორპორაციებში განხორციელების ღონისძიებები:
ა.ა) ორგანიზაციულ კულტურაში სისხლის უანგარო დონაციის დამკვიდრების და კორპორაციული დონაციის ხელშეწყობის მიზნით სასწავლო შემეცნებითი შეხვედრების ორგანიზება;
ა.ბ) პრომოაქციების ორგანიზება და მათში ცნობადი სახეების ჩართვა;
ა.გ) უანგარო დონაციის კორპორაციული დღეების ორგანიზება;
ბ) სისხლის უანგარო რეგულრული დონორობის ხელშეწყობის დაინტერესებულ მხარეთა გაძლიერება საპოპულარიზაციო კამპანიების დაგეგმა-განხორციელებაში / ან დონორთა რეკრუტინგში
ბ.ა) პირველადი ჯანდაცვის რგოლისა და საზ. ჯანდაცვის სპეციალისტების მომზადება მათი კომპეტენციის ფარგლებში მოსახლეობაში სისხლის უანგარო, რეგულარული დონორობის პოპულარიზაციის მიზნით;
ბ.ბ) სისხლის ბანკების მომზადება და გაძლიერება დონორთა რეკრუტინგიში;
ბ.გ) დაინტერესებულ მხარეთა/არასამთავრობო ორგანიზაციათა მომზადება და გაძლიერება დონორთა რეკრუტინგსა და კამპანიების დაგეგმა-განხორციელებაში;

III. საქართველოს მეცნიერებისა და განათლების სამინისტრომ და საქართველოს შრომის, ჯანმრთელობისა და სოციალური დაცვის სამინისტრომ  ერთობლივად უზრუნველყონ მუდმივი საგანმანათლებლო ინტერვენციების  შემუშავება და სასწავლო პროგრამებში  დანერგვა:
  ა) მომავალი დონორებისთვის - საშუალო სკოლის  სასწავლო  პროგრამის დონეზე, რომლებიც  ადაპტირებული იქნება ზოგადსაგანმანათლებლო სკოლის სხვადასხვა საფეხურისათვის; 
          ბ) პოტენციური დონორებისთვის სტუდენტთათვის უმაღლესი სასწავლებლების  კურიკულუმის დონეზე.
IV.  მონიტორინგი და შეფასება
             საკომუნიკაციო კამპანიის (დაგეგმილი სარეკლამო და პრომო კამპანიის) შეფასება კომუნიკაციის ეფექტურობის კვლევების და საკაბინეტო ინფორმაციის მეშვეობით. დაკვირვება უნდა იწარმოოს დამოუკიდებლად კომუნიკაციების დაგეგმვისა და განხორციელების ჯგუფისგან. დაკვირვების შედეგები კი  მიეწოდოს ინტერვენციების განმახორციელებელს აქტივობებში საჭირო მოდიფიკაციის შესატანად; შეფასდება, რამდენად მიაღწევს მიზანს განხორციელებული აქტივობები, მაგალითად, გასაგები იქნება თუ არა  ის ატრიბუტიკა, რაც საკომუნიკაციო ნიმუშებშია  (რეკლამა, საინოფორმაციო სიუჟეტები). მუდმივი საკაბინეტო დაკვირვება, ანუ უანგარო დონაციის პარამეტრების მუდმივი კონტროლი უნდა იყოს გამოყენებული,  როგორც საბოლოო მიზნის გაზომვის საშუალება, ასევე პროექტის იმპლემენტაციის ეტაპებზე.

